
  R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M 

Nr. 78 datë 07.06.2018
“PËR

DISA SHTESA DHE NDRYSHIME NË VENDIMIN E KËSHILLIT BASHKIAK NR.59, DATË 30.12.2015, “PËR SISTEMIN E TAKSAVE DHE TARIFAVE VENDORE NË QYTETIN E TIRANËS”, TË NDRYSHUAR”
Në mbështetje nenit 8, pika 2, nenit 9, pika 1.3, shkronja “b”, nenit 34, pika 6, nenit 35, pika 4 dhe nenit 54, shkronja “f” të ligjit nr. 139/2015 “Për Vetëqeverisjen Vendore”; nenit 5, shkronja “a” të ligjit nr. 9632, datë 30.10.2006 “Për sistemin e taksave vendore” (i ndryshuar), ligjit nr.44/2015 “Kodi Procedurave Administrative të Republikës së Shqipërisë”, ligjit nr.9920, datë 19.05.2008 “Për procedurat tatimore në Republikën e Shqipërisë” (i ndryshuar), VKM nr. 50, datë 31.1.2018 “Për miratimin e programit të reformave ekonomike (ERP) 2018-2020”, VKM nr. 132 datë 07.03.2018 “Për metodologjinë për përcaktimin e vlerës së taksueshme të pasurisë së paluajtshme “ndërtesa”, e bazës së taksës për kategori specifike, natyrën dhe prioritetin e informacionit dhe të dhënave për përcaktimin e bazës së taksës, si dhe të kritereve dhe rregullave për vlerësimin alternativ të detyrimit të taksës”, me propozim të Kryetarit të Bashkisë, Këshilli Bashkiak, Tiranë,
V E N D O S I:
Në vendimin nr. 59, datë 30.12.2015 të Këshillit Bashkiak “Për sistemin e taksave dhe tarifave vendore në qytetin e Tiranës”, të ndryshuar, bëhen këto ndryshime:
1. Pika I.a.1 Taksa mbi ndërtesën, ndryshohet si më poshtë:
“I.a.1 TAKSA MBI NDËRTESËN”.

1. Taksa mbi ndërtesën zbatohet në përputhje me parashikimet dhe përcaktimet e ligjit nr. 9632, datë 30.10.2006 “Për sistemin e taksave vendore”, të ndryshuar, akteve nënligjore në zbatim të tij dhe çdo akti tjetër që normon këtë proces.
2. Në pikën I. e. “TAKSA E TABELËS”, tabela që përcakton nivelin e taksës sipas kategorive, ndryshon si më poshtë:

4. Në pikën 1.d “Taksa e Ndikimit në Infrastrukturë nga ndërtimet e reja”, bëhet ky ndryshim, si më poshtë: 
Paragrafi “Taksa paguhet brenda 5 ditëve nga data e marrjes së vendimit për miratimin e lejes për punime dhe lëshimit të autorizimit të pagesës nga Drejtoria e Përgjithshme e Planifikimit dhe Zhvillimit të Territorit. Në rast se kërkuesi nuk kryen pagesën brenda 5 ditëve pune nga njoftimi për detyrimin ndaj shtetit, sipas ligjit, atëherë për çdo ditë vonesë i llogaritet kamatë 0,2 për qind në ditë e shumës që duhet të paguajë, deri në 30 ditë pune. Nëse në përfundim të këtij afati kërkuesi ende nuk ka paguar detyrimin, Kryetari i Bashkisë vendos masa të tjera të përshtatshme, deri në revokimin e vetë lejes së miratuar”, zëvendësohet me paragrafin “Taksa paguhet dhe ngarkohet në sistemin elektronik të lejeve brenda 15 ditëve pune nga data e marrjes së vendimit për miratimin e lejes së ndërtimit  dhe lëshimit të autorizimit të pagesës nga Drejtoria e Përgjithshme e Planifikimit dhe Zhvillimit të Territorit. Nëse në përfundim të këtij afati kërkuesi nuk ka paguar dhe ngarkuar aktet që provojnë pagimin e taksës, autoriteti përgjegjës i dërgon kërkuesit, nëpërmjet sistemit elektronik, vendimin për refuzimin e lejes së ndërtimit”
5. Tarifa të shërbimit administrativ të bashkisë tiranë, pika II. dh.1 “TARIFË PËR SHQYRTIMIN E KËRKESËS PËR LEJE PËR PUNIME”, bëhet ky ndryshimin, si më poshtë:
Paragrafi “Tarifa paguhet brenda 5 ditëve nga data e aplikimit dhe lëshimit të autorizimit të pagesës nga Drejtoria e Përgjithshme e Planifikimit dhe Zhvillimit të Territorit. Subjektit nuk i miratohet vendimi për lejen përkatëse, nëse nuk paraqet vërtetimin e kryerjes së pagesës brenda afatit të sipërpërmendur. Tarifa e paguar i kthehet aplikuesit në rastin e mosmiratimit të lejes”, shfuqizohet. 

6. Bashkia e Tiranës, nëpërmjet mjeteve të informimit publik të informoj tatimpaguesit në lidhje me metodologjinë e miratuar nga Këshilli i Ministrave për përcaktimin e vlerës së taksueshme të pasurisë së paluajtshme “ndërtesë”.
7. Për zbatimin e këtij vendimi ngarkohen Drejtoria e Përgjithshme e Menaxhimit Financiar, Drejtoria e Përgjithshme e Punëve Publike, Drejtoria e Përgjithshme e Taksave dhe Tarifave Vendore dhe Ujësjellës Kanalizime Sha Tiranë.
8. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe konfirmimit nga Institucioni i Prefektit të Qarkut Tiranë.
KRYETAR
ALDRIN DALIPI


 R  E P U  B  L  I  K  A    E    S  H  Q  I  P  Ë  R  I  S  Ë
BASHKIA TIRANË
DREJTORIA E PËRGJITSHME E MENAXHIMIT FINANCIAR
R E LA C I O N

PËR

“DISA SHTESA DHE NDRYSHIME NË VENDIMIN E KËSHILLIT BASHKIAK NR.59, DATË 30.12.2015, “PËR SISTEMIN E TAKSAVE DHE TARIFAVE VENDORE NË QYTETIN E TIRANËS” (I NDRYSHUAR)”

Referuara akteve ligjore dhe nënligjore të përshkruara në këtë projekt vendim Në mbështetje nenit 8, pika 2, nenit 9, pika 1.3, shkronja “b”, nenit 34, pika 6, nenit 35, pika 4 dhe nenit 54, shkronja “f” të ligjit nr.139/2015, datë 17.12.2015, “Pёr Vetëqeverisjen Vendore”; nenit 5, shkronja “a” të ligjit nr. 9632, datë 30.10.2006, “Për sistemin e taksave vendore” (i ndryshuar); nenit 128 të ligjit nr.8485, datë 12.05.1999, “Kodi i procedurave administrative të Republikës së Shqipërisë” (i ndryshuar); ligjit nr.9920, datë 19.05.2008 “Për procedurat tatimore në Republikën e Shqipërisë” (i ndryshuar), VKM nr. 50, datë 31.1.2018 “Për miratimin e programit të reformave ekonomike (ERP) 2018-2020”, VKM nr.132 datë 07.03.2018 “Për metodologjinë për përcaktimin e vlerës së taksueshme të pasurisë së paluajtshme “ndërtesa”, e bazës së taksës për kategori specifike, natyrën dhe prioritetin e informacionit dhe të dhënave për përcaktimin e bazës së taksës, si dhe të kritereve dhe rregullave për vlerësimin alternativ të detyrimit të taksës” dhe Vendimit të Këshillit Bashkiak nr.59, datë 30.12.2015, “Për sistemin e taksave dhe tarifave vendore në qytetin e Tiranës” (i ndryshuar), Drejtoria e Përgjithshme e Menaxhimit Financiar i ka paraqitur Kryetarit të Bashkisë Tiranë, sugjerimet dhe argumetet mbi zbatimin e nivelit të ri të taksës së ndërtesës për kategorinë Biznesi dhe kategtorine Familjarë, si më poshtë:

Në zbatim të ligjit nr. 9632, datë 30.10.2006, “Për sistemin e taksave vendore” (i ndryshuar), dhe VKM nr.132 datë 07.03.2018 “Për metodologjinë për përcaktimin e vlerës së taksueshme të pasurisë së paluajtshme “ndërtesa”, e bazës së taksës për kategori specifike, natyrën dhe prioritetin e informacionit dhe të dhënave për përcaktimin e bazës së taksës, si dhe të kritereve dhe rregullave për vlerësimin alternativ të detyrimit të taksës”, për implementimin e taksës së ndërtesës, ngarkohet Drejtoria e Përgjithshme e Taksave dhe Tarifave Vendore për arkëtimin e taksës së ndërtesës nga kategoria “Biznesi”;

Drejtoria e Përgjithshme e Taksave dhe Tarifave Vendore, duke filluar nga data 1 Prill 2018 do të apkikojë nivelin e përcaktuar në aktet ligjore e nënligjore për llogaritjen e nivelit të taksës së ndërtesës mbi bazën e çmimeve referuese dhe sipërfaqeve disponobël të çdo biznesi, duke aplikuar nivelet e çmimeve referuese të miratuara me VKM nr.132, si më poshtë:
Çmimet mesatare referuese të shitblerjes së  ndërtesave që përdoren për qëllim banimi sipas qyteteve dhe ndarjes zonale për qytetin e Tiranës

	Qyteti/NJA
	Nr.
	Zona
	 Lekë/m2 sipërfaqe Shfrytëzimi 

	Qyteti Tiranë
	1
	1/1
	97.700,00 Lekë

	
	2
	1/2
	78.000,00 Lekë

	
	3
	2/1
	187.000,00 Lekë

	
	4
	2/2
	134.500,00 Lekë

	
	5
	2/3
	95.000,00 Lekë

	
	6
	2/4
	110.000,00 Lekë

	
	7
	2/5
	80.000,00 Lekë

	
	8
	3/1
	77.000,00 Lekë

	
	9
	3/2
	60.000,00 Lekë

	
	10
	4/1
	70.000,00 Lekë

	
	11
	4/2
	60.000,00 Lekë

	
	12
	5/1
	190.000,00 Lekë

	
	13
	5/2
	132.000,00 Lekë

	
	14
	5/3
	107.000,00 Lekë

	
	15
	5/4
	82.000,00 Lekë

	
	16
	6
	65.000,00 Lekë

	
	17
	7/1
	120.000,00 Lekë

	
	18
	7/2
	100.000,00 Lekë

	
	19
	7/3
	85.000,00 Lekë

	
	20
	7/4
	65.000,00 Lekë

	
	21
	8/1
	110.000,00 Lekë

	
	22
	8/2
	100.000,00 Lekë

	
	23
	8/3
	72.000,00 Lekë

	
	24
	9/1
	130.000,00 Lekë

	
	25
	9/2
	100.000,00 Lekë

	
	26
	9/3
	77.000,00 Lekë

	
	27
	10/1
	145.000,00 Lekë

	
	28
	10/2
	139.500,00 Lekë

	
	29
	10/3
	102.000,00 Lekë

	
	30
	11/1
	87.000,00 Lekë

	
	31
	11/2
	75.000,00 Lekë

	
	32
	11/3
	70.000,00 Lekë

	Njësitë Administrative Bashkia Tiranë
	33
	Baldushk
	32.000,00 Lekë

	
	34
	Bërzhitë
	34.000,00 Lekë

	
	35
	Dajt
	53.500,00 Lekë

	
	36
	Farkë
	66.500,00 Lekë

	
	37
	Kashar
	53.500,00 Lekë

	
	38
	Krrabë
	28.200,00 Lekë

	
	39
	Ndroq
	34.000,00 Lekë

	
	40
	Petrelë
	53.500,00 Lekë

	
	41
	Pezë
	53.500,00 Lekë

	
	42
	Shëngjergj
	23.000,00 Lekë

	
	43
	Vaqarr
	34.000,00 Lekë

	
	44
	Zall-Bastar
	25.000,00 Lekë

	
	45
	Zall-Herr
	28.200,00 Lekë


Deri në saktësimin e informacionit të Kadastrës Fiskale sa referuar dhe pikës 4 Reformat strukturore parësore (Reforma 01) të VKM nr.50, datë 31.1.2018 “Për miratimin e programit të reformave ekonomike (ERP) 2018-2020”, struktura e UKT Sha do të vijoj të aplikojnë nivelin e taksës së ndërtesës sipas përcaktimeve të VKB nr. 59, datë 30.12.2015, “Për sistemin e taksave dhe tarifave vendore në qytetin e Tiranës” (i ndryshuar) dhe marrëveshjes së nënshkruar me Bashkinë Tiranë mbi procedurat e arkëtimit të taksave dhe tarifave vendore për kategorinë familjarë.
Duke qenë se ende nuk është plotësuar informacioni i kadastrës fiskale por dhe Drejtoria e Përgjithshme e Taksës së Pasurisë e ngritur pranë Ministrisë së Financave dhe Ekonomisë është në fillesat e saj, pasi është detyrim i saj të menaxhoj procedurat dhe informacionin e kadastrës fiskale dhe të koordinoj punën për implementimin e nivelit të ri të taksës së ndërtesës, sikundër përshkruhet edhe në paragrafin “Reforma 01” të pikës 4 të VKM nr.50/2018 që kadastra fiskale te mundësohet ne vitin 2019, e shohim me vend propozimin për sugjerimin e mos aplikimit të nivelit dhe procedurës së re të taksës së ndërtesës vetëm për kategorinë familjarë.

Mos fillimi i aplikimit te nivelit të ri të taksës së ndërtesës për kategorinë familjarë e mbështesim në arsyetimin e mungesës së informacionit dhe të dhënave teknike për çdo banesë por jo vetëm, pasi struktura e UKT Sha, e ngarkuar si agjent për arkëtimin e taksave dhe tarifave vendore në Bashkinë Tiranë ende nuk disponon mundësitë teknike për aplikimin e kësaj takse sipas ndryshimeve ligjore. 

